
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022  ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

Իրավական ակտի անհրաժեշտությունը (նպատակը).
«Հայաստանի Հանրապետության օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագիծը բխում է` Հայաստանի Հանրապետության կառավարության 2020 թվականի հուլիսի 2-ի «Հայաստանի Հանրապետության հավաքական թիմերի կազմում բարձր արդյունքներ ցուցաբերած մարզիկներին և նրանց մարզիչներին անվանական թոշակի հատկացման և թոշակի վճարման չափորոշիչներն ու չափերը հաստատելու մասին» № 1096-Ն որոշմամբ (այսուհետ՝ Որոշում) Հայաստանի Հանրապետության հավաքական թիմերի կազմում բարձր արդյունքներ (ներառյալ վարկանիշի ձեռքբերում) ցուցաբերած մարզիկներին, նրանց անձնական մարզիչներին, Հայաստանի Հանրապետության հավաքական թիմերի (ներառյալ հաշմանդամային սպորտը) գլխավոր մարզիչներին, ավագ մարզիչներին և մարզիչներին հասանելիք թոշակը տրամադրելու անհրաժեշտությունից:
  Ընթացիկ իրավիճակը և խնդիրները.
Հայաստանի Հանրապետության 2023 թվականի պետական բյուջեով «1041. Մեծ նվաճումների սպորտ» ծրագրի 12003. «Օլիմպիական խաղերում, աշխարհի և Եվրոպայի առաջնություններում բարձր արդյունքների հասած ՀՀ հավաքական թիմերի մարզիկներին և նրանց մարզիչներին  անվանական թոշակի հատկացում» միջոցառմանը նախատեսված է 624 346.2 (վեց հարյուր քսանչորս միլիոն երեք հարյուր քառասունվեց երկու հարյուր) հազ. դրամ:
Հաշվի առնելով 2022 թվականին Հայաստանի Հավաքականի մարզիկների ցուցաբերած արդյունքները (ավելի քան 280 շահառու) ինչպես նաև ձեռք բերած վարկանիշները՝ միջոցառման համար պահանջվող գումարը կազմում է 736 772.3 (յոթ հարյուր երեսունվեց միլիոն յոթ հարյուր յոթանասուներկու հազար երեք հարյուր) հազ. դրամ: Պահանջվող լրացուցիչ գումարը կկազմի 112 426.1 (հարյուր տասներկու միլիոն չորս հարյուր քսանվեց հազար հարյուր) հազ.դրամ: 
Կարգավորման նպատակը և բնույթը.
Առաջարկվում է վերաբաշխումը կատարել ՀՀ կրթության, գիտության, մշակույթի և սպորտի նախարարության 2023 թվականի պետական բյուջեով ընդհանուր հատկացումների հաշվին, և պահանջվող 112426.1 հազ դրամը ուղղել «1041. Մեծ նվաճումների սպորտ» ծրագրի 12003. «Օլիմպիական խաղերում, աշխարհի և Եվրոպայի առաջնություններում բարձր արդյունքների հասած ՀՀ հավաքական թիմերի մարզիկներին և նրանց մարզիչներին  անվանական թոշակի հատկացում» միջոցառմանը: 
Մասնավորապես.
 1041. Մեծ նվաճումների սպորտ» ծրագրի 
- «11003. «Ադապտիվ սպորտին առնչվող ծառայություններ» միջոցառման համար նախատեսված գումարից 15218.4 հազ.դրամ, «11005. «Աջակցություն հայկական կոխ ըմբշամարտ մարզաձևի զարգացմանը» միջոցառման համար նախատեսված գումարից 3133.8 հազ.դրամ,
- «11012. «Եվրոպայի երիտասարդության օլիմպիական փառատոներին մասնակցության ապահովում» միջոցառման համար նախատեսված գումարից 1961.5 հազ.դրամ, 
- «11021. «ՀՀ հանրակրթական, միջին մասնագիտական և  բարձրագույն ուսումնական հաստատություններին, ինչպես նաև մանկապատանեկան մարզադպրոցներին, մարզաձևերի ազգային ֆեդերացիաներին և այլ մարզական հասարակական կազմակերպություններին գույքով ապահովում» միջոցառման համար նախատեսված գումարից 21671.3 հազ.դրամ,
-  «11022. «Ֆրանկոֆոնիայի մարզամշակութային խաղերին Հայաստանի մարզական պատվիրակության մասնակցության ապահովում» միջոցառման համար նախատեսված գումարից 8929.5 հազ.դրամ,  
- «11036. «ԱՊՀ երկրների երկրորդ մարզական խաղերին  ՀՀ մարզական պատվիրակության մասնակցության ապահովում» միջոցառման համար նախատեսված գումարից 4251.1 հազ.դրամ, 
- «11037. «Երևանում կայանալիք ծանրամարտի մեծահասկների Եվրոպայի առաջնության անցկացում» միջոցառման համար նախատեսված գումարից 26982.1 հազ.դրամ, 
- «12002. «ՀՀ հավաքական թիմերի գլխավոր և ավագ մարզիչների վարձատրություն և աշխարհի չեմպիոններին, օլիմպիական խաղերի և շախմատի համաշխարհային օլիմպիադայի մրցանակակիրներին պատվովճարի հատկացում» միջոցառման համար նախատեսված գումարից 1780.8 հազ.դրամ, 
 1148. Արտադպրոցական դաստիարակության ծրագիր» ծրագրի
- «11007. «Մարզիչ-մանկավարժների վերապատրաստման կազմակերպում» միջոցառման համար նախատեսված գումարից 8103.4 հազ.դրամ, 
 1163. Մասսայական սպորտ» ծրագրի 
· «11018. «Հայաստանի Հանրապետության Վարչապետի գավաթ» սիրողական խճուղային հեծանվավազքի մրցաշարի անցկացում» միջոցառման համար նախատեսված գումարից 4040.2 հազ.դրամ, 
· -«11019. «Հայաստանի Հանրապետության Վարչապետի գավաթ» սիրողական խճուղավազքի մրցաշարի անցկացում միջոցառման համար նախատեսված գումարից 2034.0 հազ.դրամ,
·  «11022. «Մասսայական սպորտին առնչվող ծառայություններ» միջոցառման համար նախատեսված գումարից 14320.0 հազ.դրամ:
 
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը Հայաստանի Հայաստանի Հանրապետության 2023 թվականի պետական բյուջեում  լրացուցիչ ծախսերի անհրաժեշտություն չի առաջացնի: Վերաբաշխումը կատարվել է ՀՀ կրթության,  գիտության, մշակույթի և սպորտի նախարարության 2023 թվականի պետական բյուջեով ընդհանուր հատկացումների հաշվին:

Իրավական ակտի կիրարկման դեպքում ակնկալվող արդյունքը.
Ներկայացված նախագծով ապահովվում է Հայաստանի Հանրապետության կառավարության 2020 թվականի հուլիսի 2-ի N 1096-Ն որոշման պահանջները:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն» 
2021 թվականի օգոստոսի 18-ի «ՀՀ կառավարության ծրագրի մասին» ՀՀ կառավարության № 1363-Ա որոշում, 4.8 կետ.
· «Կառավարությունը միջազգային մրցասպարեզում մարզական նվաճումներ գրանցելու համար խրախուսելու է մարզական բարձր արդյունքները և աջակցելու մարզական ֆեդերացիաների գործունեությանը։»:
· «Հայաստանի Հանրապետության կառավարությունը աջակցելու է ․․․Հայաստանի մարզական հեղինակության բարձրացմանն ուղղված միջազգային մարզական այլ միջոցառումներին Հայաստանի Հանրապետության մարզիկների մասնակցությանը։»:
«Հայաստանի վերափոխման ռազմավարություն 2050»-ից՝ մեջբերում. «ՏԵՍԼԱԿԱՆ – ՆՎԱՃԵՆՔ 25 ՕԼԻՄՊԻԱԿԱՆ ՈՍԿԵ ՄԵԴԱԼ»:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
       Չկան: 
